
ophthalmoscopio {s}= Med. Instrumento utilisate por le  examination del interior del oculo (illo permitte le examine dicite fundo del oculo). De hic: ophthalmoscopic.

-opia {suffixo}= (apparente in compositos).

+ opiacee {adj}= Se dice de un substantia continente opium o exercitante un action comparabile a celle del opium: odor -, cigarretta -, medicamento -.

opiate {adj}= Que contine opium: medicamento -.

opiato {s}= Medicamento preparate ab pulvere de opium miscite con melle olim; hodie un medicamento qualcunque miscite.

opinabile {adj}= Disputabile, le subjecto de un opinion.

opinar {v}= (lat. opinari) Dicer su aviso in un subjecto in deliberation: - impartialmente, esser sempre/semper disposite a -. De hic: opinion-opiniose; opinabile; inopinate; preopinar-preopinante.

opinion {s}= (lat. opinio) Aviso, maniera de pensar: esser de - que, esser del mesme -, dar su -, exprimer/emitter un -, excambiar -es, mutar/cambiar de -, haber un alte/bon/mal - de un persona, formar se un - super, formation del -,  mantener su -, hasardar un -, oppugnar un -, jornal de -, libertate de -, concordantia de -es, consultar le -, sondage de -, - public, - commun/dominante/regnante/currente, - popular, - personal, -es divergente/discrepante, - establite, -es opposite, in/secundo mi -, esser de - contrari, il ha discrepantia/ differentia/divergentia de -.

opiniose {adj}= Qui es multo attachate a un opinion: spirito -.

+ opiomania {s}= Toxicomania debite al usage del opium.

+ opiomano {s}= Qui se habitua al opium.

+ opiophagia {s}= Narcomania del opium.

+ opisthobranchios {spl}= Zool. Post, detra branchias.

+ opisthodomo {s}= (gr. opisthen, de detra, e domos, domo) Antiq. Parte posterior de un templo grec, al opposito de pronaos.

+ opisthographic {adj}= Typogr. Imprimite sur le ambe lateres.

opium {s}= (parola lat. del gr. opinion, succo de papavere) Latex siccate extrahite del capsulas matur del diverse varietates de papavere somnifere (on mastica le opium o on lo fuma in le Oriente, nam illo provoca un euphoria sequite de somno oneiric, ma su usage repetite conduce a un stato de decadentia psychic e intellectual que face de isto un veneno: le medicina lo utilisa como calmante, somnifero o analgesic, assi como le alcaloides que illo contine (morphina, papaverina: masticar -, fumar -, fumator de -, fumeria de -, pipa a -, bolletta de -, extracto de -, tinctura de -, traffico/commercio de -, contrabando de -, consumo de -, fabrica de -, pulvere de -, vendita de -. De hic: opiate-opiato. 

-opl-  {vide}= hoplo-.

opossum {s}= (parola angl.) Zool. Mammifero de America, del ordine del marsupiales, recercate pro su pellicia.

+ opotherapia {s}= (gr. opos, succo) Med. Utilisation therapeutic de organos o de extractos de origine animal (illo es de plus in plus reimplaciate per le hormonotherapia). 

+ opotherapic {adj}= Med. Relative al opotherapia.

opponente {ppr}= De opponer; {adj}= Qui se oppone.

opponente {s}= Membro del opposition in le regime parlamentar: - religiose, - del liberalisation del abortamento/ aborto, ille vole reconciliar le opponentes.

opponer (-pon-/-posit-) {v}= (del lat. opponere) Placiar un cosa de maniera que illo face obstaculo a un altere: - un dica al fluctos; mitter vis-à-vis; opponer duo motivos de ornamentation; mitter in parallela, in contra to: - le ancianes al modernes; esser contrari, facer obstaculo a: - se a un maritage, - objectiones, - forte resistentia, - un objection contra, - se a, - se al difficultates. De hic: opponente; opposition; opposite-opposito.

+ opponibile {adj}= Que pote esser opposite, contrari. Jur. Que pote facer opposition.

